
Abendmahl — und Segnungsgottesdienst
2. Januar 2013, reformierte Kirche Wohlen
Thema: EIN HAUS IN BETHANIEN

Die Geschichte von drei Geschwistern

Ein Vorspiel
Eine Gruppe von Touristen steht vor einem Haus in Bethanien.

Eine Frau: sitzt auf einem Stein ab: “Myni Guleti, wie bin ig mued! | gsplre myner
Fless und Bei nUumme! Jerusalem hatti mer glangt mit all dene Besichtigunge - Het
jetze das ou no muesse sy? “Bethanie!” — Es Nascht. Da Name ha-ni no gar nie

ghért.”

Reiseleiter: ,Isch das muglech? Vo dam Ort verzellt Us d'Bible 3 ganz bekannti
Geschichte, bim Lukas und bim Johannes. Und die hei alli 6ppis z'tue mit dam Huus,
vor dam mir jetze grad stoh. Da drinne hei namlech 3 Gschwuschterti gwohnt: die
beide Schwoschtere Martha und Maria und ihre Brueder Lazarus.

Die 3 Gschichte wei mer jetze ghore.

Die Geschichte von MARTHA. (Lk. 10, 38-42)

Martha: (mit Kichenschirze und Pfanne oder...) | bi d'Martha. | bi die Elteschti vo Us
dradne. Drum ha-ni frieh miesse halfe und Uberall mit apacke.

Mir hei aber ou e guete, liebe Frind gha: der Rabbi Jesus vo Nazareth. Uf syne
Wanderige isch er geng Oppe wider bi Us zueche cho. Das isch jedes Mai e grossi
Freud gsy fur Us.

Wo-ni do ghort ha, dass er i Usere Neechi sygi, ha-ni ne yglade zum z'Mittag, und er
het wahrhaftig zuegseit.



Potz, da han-i afah ruschte! Das wusset dir ja alli ou, wie das isch, we men e liebe
Gascht erwartet. Wasser hei mer naturlech nid i der Chuchi gha; das het me vomene
Brunne muesse zueche schleike. Nachar isch s'Afuure cho. Dir verwohnte Monsche
mit eune Mikrowalle und Induktions-Harde, dir heit ja kei Ahnig, wie viel Zyt das
bruucht. Zwuschenyne ha-ni der Tisch teckt, s'Brot i Ofe ta und Gmues und Frucht im
Garte gholt.

Da chunnt's mer plotzlech z'Sinn: wo isch eigetlech d'Maria, myni Schwoschter? Die
chonnti mer wahrhaftig e chly cho halfe! Aber das het si abe scho geng verstande,
sech voneren Arbeit z'driicke, wo eim a d'Hand chunnt. Wo steckt si ou?

Aha im Garte hinde mit iUsem Gascht, wo inzwische o cho isch.
Was het jetz die scho mit ihm z'brichte? Dere wott i!

(Sie ruft nach hinten in den Garten): Jesus, isch es dir eigetlech glych, dass ig alles
muess alleini mache? Sag ere doch, sie solli mer e chly cho halfe! Aber statt mir die
Schwoster grad z'schicke, seit er mir: “Martha, Martha, du chummerisch und juflisch
wage mangem. Es wari aber numen eis notig. D'Maria het sech der guet Teil
useglase. Da soll nere niemer wag nah.”

Im erschte Momant bi-ni regelracht toube worde. Das het mer jetz grad no gfanhlt!
Keis Dankeswortli fur mys Schufte. Ar hatti schliesslech ou nuut z'assen ubercho,
wenn ig eifach e so zue-nem gsasse wari wie d Maria.

| bi du halt i d'Chuchi zrigg ga wyters mache — alleini! Aber wie-nes e so geit: bim
Ruschte han-i du agfange z'begryffe, was Jesus mir het welle sage.

Zu den Touristen: Choit dir euch das erklare?

1. Tourist: | gibe der Martha racht. Das hatti mi ou toube Gmacht!

2.Tourist: Sie het ihm doch eifach welle danke fir alles, was ar ihne scho het Z'lieb
tal

3.Tourist: Ja ja, und dermit het sie ihm ou no grad welle zeige, was fur ne tlechtegi,
flyssegi Frou sie isch. Bi ihre geit nuut schieff!

(Nach kurzer Pause)

4. Tourist: Aber villicht het sie halt i ihnrem Harz s'Glyche treit wie d'Maria: e grossi
Langizyti nach Liebi und Verstah — nach Anerchennig. Das het Jesus gspurt, drum
isch er zuenene cho.

Ein Tourist: d Martha het alles racht welle mache und isch dermit dranne gsy, en
einmalegi Chance fur ihres Labe z'verpasse.

Ein Tourist: Damit mer d'Liebi Gottes choi gspure, wo im Innere mit Us redt, bruuche
mer Rueh und Stilli.

Der Reiseleiter: Und Jesus wott ou mit (is immer wider a Tisch sitze. Ar wott ou s
immer wider usehole us dam, wo Us e so mued macht, und is Antwort gah uf Usi
Sehnsucht nach Liebi.

Martha deckt den Abendmabhilstisch.



Die Geschichte von LAZARUS

Lazarus: | bi der Lazarus. Ja, da bin-i. Da Ma, wo Jesus us em verschlossnige Grab
usegholt und em s'Labe wider gschankt hat. | bi keis Gspangst. Es soll mi numen
Opper cho alange.

Das tun zwei Touristen.

Lazarus: Jetz mochtet Dir naturlech garn wisse, was mir passiert isch. Fur myner
beide Schwoschtere, d'Maria und d'Martha, bin-i nattrlech ganz bsunders wichtig
gsy. | ha d'Verantwortig gha fiir ihri Existanz: fiir Wohne, Asse und Chleider. Das het
jede Tag e Huffen Arbeit bruucht, und drum bin-ig erchlipft, wo-nig amene schone
Tag s'Gfuehl gha ha, i mogi gar nimmen e so wie susch. All bott ha-ni muessen
absitze, und schliesslech bin-i chrank im Bett glage. Naturlech isch mer da use Frand
Jesus z'Sinn cho, und mit myne Schwoschtere ha-ni gseit: wenn ar jetz nume da
wari. De chonnti ar mi heile. Aber er isch nid cho — het allwag gar nid gwusst, was bi
Us passiert isch. Es isch dunkel um mi ume worde — Nacht — der Tod het mi i Griff
ubercho.

Ein Totentanz um Lazarus herum.

Lazarus: Vo denn a weiss i nUUt meh, was mit mir passiert isch. Aber undereinisch
isch mer gsy, i ghori my Name rueffe, luut und dutlech: “Lazarus, chumm use!” Das
geit doch gar nid! Me het mi doch yglyret i Bindene und stockfyster isch es gsy, will
me s'Grab zuegmacht het mit eme grosse Stei.

Beim Ruf Jesu zieht sich der Tod, und eventuell seine Mittanzer, zurick und
verschwindet in der Ausgangsture.

Lazarus: Aber da isch mir e Hand entgage cho — es isch d'Hand vo Jesus gsy. Er
het mer useghulfe us mym Chefi. Es isch my Wag gsy zrugg is Labe.

Ein Tanz des Lebens — Mit Blumen.

Lazarus: Erscht hindedry hei mer myner Schwoschtere verzellt, was alles passiert
isch: dass zersch d'Martha, nachar ou d'Maria, Jesus Vorwurf gmacht hei, wo-ner do
andleche cho sygi: Warum bisch du so lang nid erschine? Wenn de frueher da gsy
warisch, de wari use Brueder nid gstorbe!”

Und wider heigi da Jesus es Wort gseit, wo znachscht niemer heigi chonne gloube
und begryffe. Ar seit syne Jinger: ,Dr Lazarus isch gstorbe, und i freue mi, dass ig
nid bi dert gsy wagen euch, fur dass dir lehret gloube. War a mi gloubt, stirbt fur ewig
nid.”

Lazarus: Wie labt me, we me so der Tod hinder sech zrigg glah het? | rmuess das
geng neu wider lehre. Aber Jesus het mit syne Wort nid nume mi gmeint. Ar méchti,
dass ou dir alli lehret, eues Dasy z'gstalte als Monsche, fur die nes der Tod nimme

git.

Ein Osterlied: “Jesus lebt, mit ihm auch ich ...”



Die Geschichte von MARIA (Joh. 12,1-8)

Maria: | bi d'Maria. Wie garn wari ig jetze dert ane, im Huus vo dam Pharisaer, wo
alli yglade het, ou Jesus und syner Junger, fur s'neue Labe vom Lazarus z'fyre!
Naturlech: d'Martha darf dert sy, will sie hilft serviere. Mi cha me ja bekanntlech fur
so Oppis nid bruuche. | mochti ja vor allem Jesus gseh. | mochti ihm 6ppis schanke,
wo ihn myni grossi Liebi zu ihm laht la gspure.

Aber ha-ni Uberhoupt e so 6ppis?

Sie sucht in der ganzen Stube und findet da die Schale mit dem kostbaren Salbdl
und nimmt sie in die Hand.

Ja, das isch s'Beste, wo-nig i mym Huus ha. Die isch es ganzes Vermoge wart. | ha
das eigetlech wellen uufspare zu mym Hochzyt. Aber isch de die Begagnig mit Jesus
nid 6ppis viel Grossers? Ja, das giben ig ihm.

Sie offnet die Dose und streicht ein wenig auf ihre Hand:

Maria: Aber wie muess ig das Ganze uberhoupt jetzen astelle? | muess ja de zmitts i
die Manne-Gsellschaft yne, was sowieso scho verbotten isch. Wo soll ig der Muet
derzue harnah? Und wenn i zue-nem chume, was muess i de mache? | wussti das
eigetlech scho. Es sy jetze nume no 6 Tag bis zum Passah-Fescht. Het Jesus nid
adutet, das sygi de d'Stund vo synere Verurteilig? Vo sym Tod? — So, jetz muess i
gah, susch chumen i de z'spat.

Der Reisefuhrer kommt nach vorn wie alle, die nach ihm auch noch sprechen.

Der Reisefuhrer: | danke, mir alli verstoh's, dass d'Maria das, was ihre do da gscheh
isch, nid salber cha und wott verzelle. Si cha nid prysgah, was sie i ihrem Innerste
erlabt het. Mir wei jetzen eifach uf die lose, wo dert i der Stube sy mit derby gsy — wie
sie das erfahre hei.

Lazarus: mir sy alli erchlupft, wo piétzlech d'Turen uufgeit und d'Maria ynechunnt; si
het doch da nuut z'sueche! E Schale mit Salbdl treit sie i der Hand und geit dermit uf
Jesus zue. Si luegt nid ume — sie seit e keis Wort. Aber si salbet Jesus d'Fuess, und
will e keis Handtuech isch ume gsy, trochnet sie se mit ihrne Haar. Die ganzi Stube
het guet afah schmodcke. — Zersch e lahmendi Stilli. Si blybt chndile und ghort alles,
was jetz da gredt wird.

Maria: Der erscht isch der Judas: Ja, mi het's eifach verjagt, das tiitiren Ol hatti me
gschyder verchoufft, fir mange Monetslohn. Das Gald hatti me chonne den Arme
gah, statt das me das Usem Rabbi a d'Fluess schmiert.

Da het Jesus mi agluegt und gseit: “La se la mache! Es soll darha fur e Tag vo mym
Begrabnis. Armi heit der geng by-nech; aber mi heit der nid geng.”

Martha: Wo-ni das ghort ha vo Jesus, da isch mer gsy, i sygi wider zame mit mynere
Schwoschter i Usere Stube vor em z'Mittag, wo sie mi e so toube gmacht het, will si
mir gar nudt ghulfe het. Nume mit Jesus het sie welle zame sy. Aber da nimmt sen in
Schutz, wie grad vori ou: i solli se in Rueh lah. D'Maria heigi sech s'guete Teil
uusglase. Das solli nere niemer wagnah. Ar het dermit welle sdge: me chénnti en
einmaligi Chance im Labe verpasse, we eim 0ppis anders wichtiger sygi als d'Liebi



vom Vatter im Himmel. Es sy ja jetze nume no 6 Tag bis zum Passah. Jetze geit's
um Laben und Tod. Jetz isch sicher Jesus zum letschte Mal in Bethanie.

Maria kommt mit dem Salbdl nach vorn:

Guetschmackigs Ol; ou mir dorfe das enand hiitt am Abe gagesytig schanke. Als
Zeiche derfur, dass i der Liebi der Tod uberwunden isch. Ou mir miessen alli starbe.
Aber Jesus het Us d'Angscht us em Harze gnoh und het mit syneren Uferstehig Us
zeigt, dass s'Starben eifach d'Brugg isch, uf dere mir Ubere chome is Huus vo dsem
Vatter.

Lazarus: myni Uferstehig isch ja eifach es Zeiche derfur, dass mir alli zumene neue
Labe bestimmt sy.

Was us hutt am Abe wird gscheh, das wusse mer nid. Villicht dorfe mer eifach us
usere Chrankheit wie us eme Grab usecho — Villicht gscheht das na hutt am Abe -
Villicht muesse mer eifach no Geduld ha, und de wei mer d'Hoffnig nid uufgah -
Villicht aber trage mer Leid und Lyde wyters diir Gser Ardetage, aber mer gspiire die
Hand, wo Us nid loslaht und Us begleitet. Es isch die Liebi, wo Us in Schutz nimmt vor
em Bose. Die Liebi, zu dere mir dorfe batte:

DAS UNSERVATER

ABENDMAHL UND SEGNUNG

Einladung

Martha:

So chomet, der Tisch isch deckt.

Am Abe vor sym Tod het Jesus Us alli yglade

zumene letschten Asse — zum Abigmahl und het is gseit:
Machet das immer wider, damit der nie vergasset, war ig fur
euch bi.

Pfarrer:

Und i der Bible lase mer:

Der Herr Jesus,

in der Nacht, da er verraten ward,

nahm er das Brot,

dankte und brach's,

gab es seinen Jungern und Jungerinnen und sprach:
Nehmet, esset, das ist mein Leib,

das tut zu meinem Gedachtnis.

Und er nahm den Kelch, dankte,
gab ihn seinen Jungerinnen und Jungern und sprach:



Trinket alle daraus.

Dieser Kelch ist der neue Bund in meinem Blut,
das vergossen wird fur euch

zur Vegebung der Sunden.

Das tut zu meinem Gedachtnis.

Maria:

Und we dir mochtet, chonnet der de ou grad zur Sagnig cho. Es Bibelwort soll euch
de derby no wyters begleite vom Fescht i Alltag

Alles sdll in Freiheit gscheh!

